
tantravaTadhAnikA

ತಂತ್ರವಟಧಾನಿಕಾ ಅಥವಾ ತಂತ್ರಧಾನಿಕಾ

..ಪ್ರಥಮಂ ಆಹ್ನಿಕಂ ..

ಪ್ರಣಮ್ಯ ಗುರುಮೀಶಾನಂ ಸತಂತ್ರವಟಧಾನಿಕಾ . (ಸತ್ತಂತ್ರವಟಧಾನಿಕಾ)
ಸೂಕ್ಷ್ಮಾಭಿನವಗುಪ್ತೇನ ಸ್ವಶಕ್ತ್ಯುದ್ದೀಪ್ತಯೇಕೃತಾ .. 1.. (ಮಯಾಭಿನವಗುಪ್ತೇನ)

ಅಜ್ಞಾನಂ ಬಂಧನೇ ಹೇತುರ್ಬಂಧನಂ ಹಿ ಪುನರ್ಭವಃ .
ಪುನರ್ಭವಶ್ಚ ದೇಹಾದೌ ವೇದ್ಯೇ ಸ್ವಾತ್ಮತ್ವನಿಶ್ಚಯಾತ್ .. 2..

ಅಹಂ ಸುಕೃತಕಾರೀತಿ ಸ್ವರ್ಗದೌ ಭೋಕ್ತೃತಾ ಮಮ .

ಇತ್ಯಾದಿದೇಹತಾದಾತ್ಮ್ಯಾತ್ ಸ್ವರ್ಗಾವೀಚ್ಯಾದಿಷೂದ್ಭವಃ .. 3..
ಅತೋಽನಾತ್ಮನಿ ದೇಹಾದೌ ಗಲಿತೇ ಸ್ವಾತ್ಮನಿಶ್ಚಯೇ .

ಘಟಾದಿವದನಾತ್ಮೇತಿ ದೇಹಾದಿ ಸ್ಥಿತಮಪ್ಯುಮಂ .. 4..

ಪಶ್ಯತಃ ಪೂರ್ವಸಂಸ್ಕಾರಕ್ಷಯಾದ್ದೇಹೇ ಕ್ಷಯಂ ಗತೇ .

ಅನ್ಯೋಚಿತಸ್ವಸಂಸ್ಕಾರಾಭಾವಾದ್ದೇಹಃ ಕಥಂ ಭವೇತ್ .. 5..

ದೇಹಾಭಾವೇಽಪಿ ವೈ ತಸ್ಯ ಪ್ರಾಣಧೀಶುನ್ಯಗೋಚರೇ .

ಆತ್ಮಸಂಸ್ಕಾರಸದ್ಭಾವೇ ಭವೇತ್ತದ್ರೂಪತಾ ಪರಂ .. 6..

ಪ್ರಾಣದಾವಪಿ ತು ಧ್ವಸ್ತೇ ಸ್ವಾತ್ಮಭಾವೇ ಪರಿಸ್ಫುಟಂ .

ಸರ್ವಾವಚ್ಛೇದಹೀನಂ ತದಾತ್ಮತತ್ತ್ವಂ ಪ್ರಕಾಶತೇ .. 7..

ಅನವಚ್ಛಿನ್ನರುಪತ್ವಾದಸಂವೇದ್ಯಂ ತದುಚ್ಯತೇ .

ಅವಚ್ಛೇದಾಜ್ಜಡಂ ವೇದ್ಯಮನ್ಯಾಧೀನಪ್ರಕಾಶಕಂ .. 8..

ಸ್ವಪ್ರಕಾಶೈಕರೂಪತ್ವಾದ್ ಭಾವಾತ್ಮತ್ವೇನ ಭಾಸನಾತ್ .

ತಥಾತ್ವೇಽಪಿ ಸ್ವತಂತ್ರತ್ವಾಚ್ಛಕ್ತಿಮಾನ್ ಸ ಶಿವಃ ಸ್ಮೃತಃ .. 9..
ಸರ್ವಾತ್ಮಭೂತಃ ಸರ್ವಾಧ್ವಸಮುತ್ತೀರ್ಣಃ ಸ್ವತಂತ್ರಕಃ .
ಸ್ವಶಕ್ತ್ಯಾ ಭಾಸಿತಾನಂತವಿಶ್ವಃ ಸ ಪರಮೇಶ್ವರಃ .. 10..
ಸ ಏಷ ಸತ್ಯತೋ ಮುಕ್ತಃ ಸರ್ವಾಚ್ಛೇದವರ್ಜನಾತ್ .

ಅನ್ಯೇ ನ ತತ್ತ್ವತೋ ಮಕ್ತಾ ಅವಚ್ಛೇದಾಂಶಸಂಭವಾತ್ .. 11..

ಅತೋ ಯಾವತ್ರ ಸರ್ವಸ್ಮಿನ್ ವೇದ್ಯೇ ವೇದ್ಯತಯಾ ಗತಿಃ .
ತಾವದ್ವೇದ್ಯಾಂಶ ಏಕಸ್ಮಿನ್ ಭವೇತ್ಸ್ವಾತ್ಮತ್ವನಿಶ್ಚಯಃ .. 12..
ಯದಾ ತು ಧರಣೀತತ್ತ್ವಾಚ್ಛಿವಾಂತಂ ತತತ್ವಪಂಜರಂ .

ಅವಚ್ಛಿನ್ನಂ ಭವೇದ್ವದ್ಯಮನನ್ಯೋನ್ಯಾತ್ಮಕಂ ಸ್ಫುರತ್ .. 13..

ಯದಾ ತಾವತಿ ಸಂವೇದ್ಯಜಾತೇ ವೇದಕಮಸ್ಯ ಯತ್ . (ತದಾ)
ಯತಸ್ತ ದವಚ್ಛೇದಹೀನಂ ಭಾತಿ ಪರಂ ಶಿವಂ .. 14.. (ಯತಸ್ತೈ)
ತತ್ಪ್ರಕಾಶಂ ಪ್ರಮಾತೃತ್ವಾತ್ರೇತರನ್ಮೇಯಭಾವತಃ .
ಮೇಯತ್ವಮಸ್ಯಾವಚ್ಛೇದಾತ್ಸ ಹ್ಯವಚ್ಛೇದಕೇ ಸತಿ .. 15..

ತದೇವಂ ಚ ಧರಾತತ್ತ್ವಾಚ್ಛಿವಾಂತಂ ಮಾತೃ ನೇತರತ್ .

ಅಮಾತೃಭಾವಾದೇವಾನ್ಯದಪ್ರಕಾಶಾತ್ಮಕಂ ಸ್ಥಿತಂ .. 16..

ಅಪ್ರಕಾಶಂ ಚ ನಾಸ್ತ್ಯೇವ ಸತ್ತಾ ಪ್ರಾಕಾಶ್ಯಮೇವ ಟಿ .

ತತಶ್ಚಾಯಂ ಪ್ರಕಾಶತ್ವಾತ್ ಸ್ವಯಂ ಸತ್ತಾಸ್ಯ ನೋಚಿತಾ .. 17..

ಪರಾಧೀನೈವ ಸತ್ತಾಸ್ಯ ಪರಾಧೀನಪ್ರಕಾಶನಃ .
ಪರಿಚ್ಛೇದಪ್ರಕಾಶಸ್ತತ್ ಸೋಽಪಿ ತತ್ತುಲ್ಯ ಏವಯತ್ .. 18..

ಅತಃ ಪ್ರಕಾಶಾಧೀನಾ ಚೇತ್ಸತ್ತಾಸ್ಮಿನ್ ಸಾರ್ವಕಾಲಿಕೀ .

ನೂನಂ ಪ್ರಕಾಶ ಏವಾಸ್ತಿಯೋಽವಚ್ಛೇದವಿವರ್ಜಿತಃ .. 19..
ತತ್ರ ಪ್ರಕಾಶೇ ಭಾಂತ್ಯೇತೇ ಸ್ವಾವಚ್ಛೇದನಿಯಂತ್ರಿತಾಃ .
ಭಾವಾಃ ಪ್ರಕಾಶಸ್ವಾತಂತ್ರಯಾದ್ ವಿಚಿತ್ರಾಕಾರ ಬೃಂಹಿತಾಃ .. 20..
ಯಥಾ ಚ ತೇಽವಭಾಸಂತೇ ತಥಾ ತದುಚಿತಾಃ ಪುನಃ .
ತೇಷಾಂ ಪ್ರಕಾಶಕಾ ಭಾಂತಿ ಸುರಾಂತಾಸ್ತಿರ್ಯಗಾದಯಃ .. 21..
ಪ್ರಕಾಶಕತ್ವಾಚ್ಚೈತೇಷಾಂ ಶಿವಾತ್ಮತ್ವೇಽಪಿ ಸುಸ್ಫುಟೇ .

ವೇದ್ಯಾಶ್ಚಾನ್ಯೋನ್ಯತಶ್ಚಾಯಮವಚ್ಛೇದೋಽಸ್ತಿ ಯತ್ನತಃ .. 22..
ಅಪ್ರಕಾಶತ್ವಮಪ್ಯಸ್ತಿ ತತ್ಪ್ರಕಾಶಪ್ರಕಾಶ್ಯತಾಂ .

ಗತಾಸ್ತೇ ಪಶವೋ ಭಾಂತಿ ಶಿವಸ್ಯೈವ ಸ್ವಶಕ್ತಿತಃ .. 23..
ಅವಚ್ಛೇದಾಂಶ ಏತೇಷಾಂ ಸ್ವಪ್ರಕಾಶಶ್ಚ ಯಃ ಸ್ಫುಟಃ .
ಸ ವಿಚಿತ್ರಸ್ವಭಾವತ್ವಾದ್ದೇಹಪ್ರಾಣಾದಿತಾಂ ಗತಃ .. 24..
ದೇಹಾದೇರಪಿ ವೈಚಿತ್ರ್ಯಾದ್ದೇವತಿರ್ಯಙ್ಮನುಷ್ಯತಾ .

ವೈಚಿತ್ರ್ಯಾಂತರತೋಽತ್ರಾಪಿ ಚೈತ್ರಮೈತ್ರಾದಿರೂಪತಾ .. 25..

ಯಥಾ ಚ ಪಶವೋ ಭಾಂತಿ ತಥಾ ಕೇಚನ ತಾಂ ನಿಜಾಂ .

ಅಪ್ರಕಾಶದಶಾಂ ಘ್ನಂತಿ ದೇಹಪ್ರಾಣತದಾತ್ಮತಾಂ .. 26..

ತೇ ಪ್ರಬುದ್ಧಾಶ್ಚ ಪತಯೋ ಜೀವನ್ಮುಕ್ತಾ ಮಹರ್ಷಯಃ . (ಪಶವೋ)
ತೇಷಾಂ ತತ್ತಾರತಮ್ಯೇನ ಗುರುಶಿಷ್ಯಾದಿತಾ ಸ್ಥಿತಾ .. 27..

ತದೇವಂ ಭೇದಭೋಕ್ತೃತ್ವಂ ಸೃಷ್ಟಿಃ, ತಸ್ಥಿರತಾ ಸ್ಥಿತಿಃ .
ಅಂಶೇನ ನ್ಯಕ್ಕ್ರಿಯಾ ತಸ್ಯ ಸಂಹಾರೋಽನುಗ್ರಹಃ ಪುನಃ .. 28..

ಅಪ್ರಕಾಶದಶಾಧ್ವಂಸಸ್ತದುಪಾಯೈಕಲಗ್ನತಾ .

ಹೃದಯಾನ್ನಿಂದನಂ ತಸ್ಯ ತತ್ಸೇವಾ ತತ್ತಿರೋಹಿತಿಃ .. 29..
ಏವಂವಿಧಂ ಪಂಚಕೃತ್ಯಂ ಭಾಸಯನ್ ಪರಮೇಶ್ವರಃ .
ಯದಾಭಾತಿ ತದೇವಾಸ್ಯ ಚಿತ್ತ್ವಮೈಶ್ವರ್ಯಮುಚ್ಯತೇ .. 30..

ತಥಾವಿಧಪ್ರಕಾಶಾಂಶಧ್ವಂಸಃ ಕಸ್ಯಾಪ್ಯುಪಾಯತಃ .
ವಿನೈವ ಕಸ್ಯಚಿಚ್ಚಿತ್ರೇರುಪಾಯೈಃ ಸಂಸ್ಕ್ರಿಯಾದಿಭಿಃ .. 31..
ತದೇವಂ ವೇದ್ಯರೂಪತ್ವಾದ್ ಬೋದ್ಧೃತ್ವಂ ಬಂಧಮುಕ್ತತಾ .

ಇಯತಃ ಸಕಲಸ್ಯಾತ್ಮಾ ಪ್ರಕಾಶೋಽಭ್ಯಧಿಕಸ್ತತಃ .. 32..
ಸರ್ವಾತಿರಿಕ್ತಃ ಸರ್ವಾತ್ಮಾ ಸ್ವತಂತ್ರಃ ಸರ್ವಶಕ್ತಿಕಃ .
ಸರ್ವಪೂರ್ಣೋಽನವಚ್ಛಿನ್ರಪ್ರಕಾಶೋ ಭೈರವಃ ಪುನಃ .. 33..
ಯದ್ರೂಪತ್ವಂ ಪರಾ ಮುಕ್ತೇಃ ಪುನರಾವೃತ್ತಿವರ್ಜಿತಾ .

ಅನ್ಯಾಸ್ತು ಧೀಪ್ರಾಣಶೂನ್ಯಧಿಯೋ ಜನ್ಮಕ್ಷಯೋಚಿತಾಃ .. 34..
ಶೂನ್ಯಂ ಧೀಃ ಪ್ರಾಣ ಇತ್ಯೇತತ್ ಸೃಜ್ಯತೇ ಕ್ಷೀಯತೇಽಪಿ ಚ .

ಸ್ಥೈರ್ಯಮಸ್ಯ ಪರಂ ದೇಹಾಪೇಕ್ಷಯಾ ನ ತು ತತ್ತ್ವತಃ .. 35..
ಅತಃ ಷಟ್ತ್ರಿಂಶದಂತಃಸ್ಥೇ ತತ್ತ್ವೇ ಸ್ವಾತ್ಮತ್ವನಿಶ್ಚಯಾತ್ .

ವೇದ್ಯಾಂಶೇ ಮುಕ್ತಿರಸ್ಯ ಸ್ಯಾದಾವೃತ್ತಿಃ ಸೋರ್ಧ್ವತಃ ಪರಂ .. 36..

ಯದಾ ಸಮಸ್ತವೇದ್ಯಾಂಶಸಮುತ್ತೀರ್ಣ ಪರಂ ಮಹಃ .
ಭಾತಿ ಮುಕ್ತಸ್ತದೇವಾಸೌ ಭೈರವಃ ಪರಮಃ ಸ್ಮೃತಃ .. 37..
ಇತಿ ಶ್ರೀಮದಭಿನವಗುಪ್ತಾಚಾರ್ಯ ವಿಶೇಷವಿರಚಿತಾಯಾಂ
ತಂತ್ರವಟಧಾನಿಕಾಯಾಂ ಪ್ರಥಮಾಹ್ನಿಕಂ .. 1..

..ದ್ವಿತೀಯಮಾಹ್ನಿಕಂ ..

ಉಪಾಯೈರ್ನ ಶಿವೋ ಭಾತಿ ಭಾಂತಿ ತೇ ತತ್ಪ್ರಸಾದತಃ .
ಸ ಏವಾಹಂ ಸ್ವಪ್ರಕಾಶೋ ಭಾಸೇ ವಿಶ್ವಸ್ವರೂಪಕಃ .. 1..
ಇತ್ಯಾಕರ್ಣ್ಯ ಗುರೋರ್ವಾಕ್ಯಂ ಸಕೃತ್ಕೇಚನ ನಿಶ್ಚಿತಾಃ .
ವಿನಾ ಭೂಯೋಽನುಸಂಧಾನಂ ಭಾಂತಿ ಸಂವಿನ್ಮಯಾ ಸ್ಥಿತಾಃ .. 2..
ಯಥಾದಶರ್ಶೇ ಘಟಾದೀನಾಂ ಸ್ಥಿತಿರ್ಮಿಶ್ರೇತರಾತ್ಮಿಕಾ .

ಚಿದಾತ್ಮನಿ ತಥಾಮೀಷಾಂ ಭಾವಾನಾಂ ಚಿತ್ರರೂಪಿಣೀ .. 3..

ಆದಶರ್ಸ್ತು ಜಡತ್ವಾನ್ನ ಸ್ವತಂತ್ರೋ ಭಾಸತೇ ಯಥಾ .

ಅಹಂಪ್ರಕಾಶರೂಪತ್ವಾತ್ಸ್ವತಂತ್ರೋ ಭಾಸತೇ ತಥಾ .. 4..

ಇತ್ಯೇವಂ ಗುರುತಃ ಶ್ರುತ್ವಾ ವಾಕ್ಯಂ ತದ್ಭಾವನಾಕ್ರಮಾತ್ .

ಭೂಯೋಭೂಯೋಽನುಸಂಧಾನಾತ್ ಕೋಽಪಿಯಾತಿ ತದಾತ್ಮತಾಂ .. 5..

ನಾಹಂ ದೇಹಾತ್ಮಕೋ ನಾಹಂ ಕರ್ಮಾಧೀನೋ ನ ಮೇ ಮಲಃ .
ನಾತ್ಯೇನ ಪ್ರೇರಿತೋಽಸ್ಮೀತಿ ಕಿಂ ತ್ವೇತದ್ವಿಪರೀತಕಂ .. 6..

ಇತ್ಥಂ ವಿಕಲ್ಪಂ ಸಂಸ್ಕೃತ್ಯ ಸ್ಪಷ್ಟವಿದ್ಯಾತ್ಮತಾಂ ನಯನ್ .

ಕಶ್ಚಿದ್ಯಾತಿ ಸಮಾವೇಶಂ ಧನ್ಯಃ ಶ್ರೀಗುರುವಾಕ್ಯತಃ .. 7..
ಸ್ವಪ್ರಕಾಶಂ ಮಮಸ್ತಾತ್ಮತತ್ವಂ ಮಾತ್ರಾದಿಕಂ ತ್ರಯಂ .

ಅಂತಃಕೃತ್ಯ ಸ್ಥಿತಂ ಧ್ಯಾಯೇದ್ಧದಯಾನಂದಧಾಮನಿ .. 8..

ತದ್ದ್ವಾದಶಮಹಾಶಕ್ತಿರಶ್ಮಿಚಕ್ರೇಶ್ವರಂ ವಿಭುಂ .

ವ್ಯೋಮಭಿರ್ನಿಃಸರದ್ವಾಹ್ಯೇ ಧ್ಯಾಯೇತ್ ಸೃಷ್ಟಿಂ ಸ್ಥಿತೋ ದಧತ್ .. 9..

ಪಶ್ಚಾದ್ಗ್ರಸ್ತಸಬಾಹ್ಯಾಂತರ್ಭಾವಮಜ್ಞಾನಮಾತ್ಮನಿ .

ಜ್ಞಾನೇನಜ್ಞೇಯಮಾಲೋಕ್ಯ ತಥಾ ಜ್ಞಾನೇತ್ಯಜೇದಿ . (ಜ್ಞಾನಂ ತ್ಯಜೇದಿತಿ)
ಉಕ್ತಂ ಶ್ರೀಕಾಲಪಾದಾದೌ ಜ್ಞಾನೇ ನಷ್ಟೇ ನ ತತ್ಸದಾ .. 41..

ಜ್ಞಾಪ್ತಿಸಾಧನಮೇವೋಕ್ತಂ ನ ಜ್ಞೇಯಂ ಪರಮಂ ಪದಂ .

ಏಷಾಭಿನವಗುಪ್ತೇನ ರಚಿತಾ ತಂತ್ರಧಾನಿಕಾ .. 42..

ಹೃದ್ಭೂಮೌಯಸ್ಯ ರೂಢಾ ಸ ಶಿವಕಲ್ಪಮಹೀರೂಹಃ (ಶಿವಕಲ್ಪಮಹಾರೂಹಃ)
ಇತಿ ಶ್ರೀತಂತ್ರಧಾನಿಕಾಯಾಂತೃತೀಯಮಾಹ್ನಿಕಂ .. 3..

(ಇತಿ ಶ್ರೀಮದಭಿನವಗುಪ್ತಾಚಾರ್ಯವಿಶೇಷವಿರಚಿತಾಯಾಂ
ತಂತ್ರವಟಧಾನಿಕಾಯಾಂ ತೃತೀಯಂ ಆಹ್ನಿಕಂ)
(..ಸಮಾಪ್ತಾಚೇಯಂ ತಂತ್ರವಟಧಾನಿಕಾ ..)

ಸಮಾಪ್ತಾಚೇಯಂ ತಂತ್ರವಟಧಾನಿಕಾ ಶಿವಾಯಾಸ್ತುತರಾಮೋಂತತ್ಸತ್ .

..ಇತಿ ಶಿವಂ ..

Note : Variations in referenced texts are given in parentheses.

A note for the verse 13 in second Ahnika. The text of the

ತಂತ್ರವಟಧಾನಿಕಾ ಅಥವಾ ತಂತ್ರಧಾನಿಕಾ

second line of this verse indicating signs of Shaktipata is

partly missing in the referenced book. The complete text of

the line is found in the Tantraloka of Abhinavagupta and the

Malinivijayottara Tantra.

